
Sec. I.

I. DISPOSICIONS XERAIS

XEFATURA DO ESTADO

12030 Lei 24/2014, do 20 de novembro, pola que se crea o Consello Xeral de
Colexios de Terapeutas Ocupacionais.

FELIPE VI

RE| DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei.

PREAMBULO

A Lei 2/1974, do 13 de febreiro, de colexios profesionais, establece no seu artigo 4.4 que
cando estean constituidos varios colexios da mesma profesion de ambito inferior ao
nacional existira un Consello Xeral de Colexios, cuxa creacion debe ter lugar mediante lei
do Estado, a teor do previsto no artigo 15.3 da Lei 12/1983, do 14 de outubro, do proceso
autonémico.

A situaciéon antes descrita prodiucese na actualidade en relacion coa profesion de
terapeuta ocupacional, polo que resulta procedente constituir, mediante esta norma, o
correspondente Consello Xeral de Colexios de Terapeutas Ocupacionais.

Artigo 1. Creacion.

Créase o Consello Xeral de Colexios de Terapeutas Ocupacionais como corporacién
de dereito publico que tera personalidade xuridica e plena capacidade para o cumprimento
dos seus fins de acordo coa lei.

Artigo 2. Relaciéns coa Administracion xeral do Estado.

O Consello Xeral de Colexios de Terapeutas Ocupacionais relacionarase coa
Administracion xeral do Estado a través do Ministerio de Sanidade, Servizos Sociais e
Igualdade.

Disposicién adicional primeira. Comisién xestora.

1. No prazo de dous meses desde a entrada en vigor desta lei constituirase unha
comision xestora composta por un representante de cada un dos colexios de terapeutas
ocupacionais existentes no territorio nacional, sempre que se encontren constituidos ou
sexan formalmente creados pola correspondente comunidade auténoma.

2. A comisién xestora elaborara, no prazo de seis meses contados desde a entrada
en vigor desta lei, uns estatutos provisionais reguladores dos dérganos de goberno do
Consello Xeral de Colexios de Terapeutas Ocupacionais, nos cales se deberan incluir as
normas de constitucion e funcionamento dos ditos érganos, con determinacion expresa
da competencia independente, ainda que coordinada, de cada un deles.

3. Os estatutos provisionais remitiranse ao Ministerio de Sanidade, Servizos Sociais
e Igualdade, que verificara a stia adecuacion a legalidade e ordenara, se € o caso, a sua
publicacién no «Boletin Oficial del Estado».



=2E BOLETIN OFICIAL DEL ESTADO

Suplemento en lingua galega ao num. 282 Venres 21 de novembro de 2014

Disposicion adicional segunda. Constitucion do Consello Xeral de Colexios de
Terapeutas Ocupacionais.

1. O Consello Xeral de Colexios de Terapeutas Ocupacionais quedara formalmente
constituido e adquirira personalidade xuridica e plena capacidade de obrar no momento
en que se constitian os seus érganos de goberno conforme o previsto nos estatutos
provisionais a que se refire a disposicion anterior.

2. No prazo dun ano desde a sUa constitucion, o Consello Xeral de Colexios de
Terapeutas Ocupacionais elaborara os estatutos previstos nos artigos 6.2 e 9.1.b) da Lei
de colexios profesionais, que seran sometidos a aprobacion do Goberno, por proposta do
Ministerio de Sanidade, Servizos Sociais e Igualdade.

Disposicién derradeira primeira. Modificacion do nimero 1 do artigo 31 do Real decreto
lei 9/2014, do 4 de xullo, polo que se establecen as normas de calidade e seguridade
para a doazbén, a obtencién, a avaliacion, o procesamento, a preservacion, o
almacenamento e a distribucién de células e tecidos humanos e se aproban as
normas de coordinacién e funcionamento para o seu uso en humanos.

Engadese un segundo paragrafo ao numero 1 do artigo 31 do Real decreto lei 9/2014, do
4 de xullo, polo que se establecen as normas de calidade e seguridade para a doazén, a
obtencidn, a avaliacién, o procesamento, a preservacion, o almacenamento e a
distribucion de células e tecidos humanos e se aproban as normas de coordinacion e
funcionamento para o seu uso en humanos, coa seguinte redaccion:

«Este rexistro sera unico, de caracter publico, e estara integrado, xunto cos
centros de captacién de doadores, no Sistema nacional de saude. As comunidades
autonomas seran responsables da captacion de doadores, da obtencién dos
proxenitores para o transplante asi como, logo do informe da Comisién de
Transplantes do Consello Interterritorial do Sistema Nacional de Saude, da
determinacion do niumero de doadores susceptibles de rexistro que se debera
axustar, en todo caso, as necesidades de transplante da poboacién.»

Disposicion derradeira segunda. Entrada en vigor.

Esta lei entrara en vigor o dia seguinte ao da sua publicacion no «Boletin Oficial del
Estado».

Por tanto, mando a todos os espafiois, particulares e autoridades, que cumpran e
fagan cumprir esta lei.

Madrid, 20 de novembro de 2014.
FELIPE R.

O presidente do Goberno,
MARIANO RAJOY BREY

